
UVOD 

 

U ovom radu, pokušat ćemo u najkraćim crtama objasniti pojam kredita i strukturu njihovih tržišta, kao 
i najznačajnije učesnike na tržištu i davaoce tih kredita. Sa prvom pojavom viška vrijednosti, prije više 
vijekova, ljudi počinju posuđivati proizvode kako bi zadovoljili svoje trenutne potrebe. Ovaj akt se 
temeljio na međusobnom povjerenju između onoga tko je posuđivao proizvod-povjerioc i onoga tko je 
primao taj proizvod -dužnika. Povjerioc, pri tom, ustupa određenu stvar dužniku, a ovaj mu treba vratiti 
istovrsnu ili drugu stvar iste vrijednosti. Pojavom novca stvara se novčani kredit. Budući da je novac 
specifična roba za koju se može dobiti svaka druga roba (novac je univerzalna roba) otvaraju se široke 
mogućnosti za širenje kredita. 

I ako imamo dosta znanja iz kredita, posebno o njegovom značaju za privredu i privredni razvoj, 
smatramo da neće biti suvišno osvrnuti se, na kredit uopšte, dakle definisati kredit i ukazati na različite 
vrste kredita. 

Opšte prihvaćena definicija kredita svodi se na to da “... kredit predstavlja jedan realni privredno – 
pravni pojam pod kojim se podrazumijeva određeni dužničko – povjerilački odnos, zasnovan na 
ustupanju prava raspolaganja novcem od strane povjerioca dužniku na izvjesno vrijeme i pod 
izvjesnim uslovima (pokriće, kamata, rok, način otplate itd)“. U nedostatku novca kao posrednika u 
razmjeni roba: R – N – R, tu funkciju preuzima kreditni odnos, dakle, odnos povjerenja na temelju 
kojeg povjerilac daje robu kupcu s tim da mu je naknadno plati. Obećanje plaćanja je, u obliku nekog 
finansijskog instrumenta, obično mjenice, preuzima funkciju sredstava razmjene, a mjenica kao 
instrument kreditnog novca postaje sve značajnije sredstvo plaćanja. 



Sama koncepcija rada se svodi na pojam podjele kredita, njihove vrste prema ročnosti kao i prema 
podjelama različitih kriterija. Takođe, rad obuhvata i kreditna tržišta kao i same učesnike na tom 
tržištu. 

